
ఈ ఉద్ధరణ ప్రొ . అనిల్ కుమార్ గారి Seeking Within, పేజీలు 49-53 నుండి తీసికొనబడినవి.

ప్రొ . అనిల్ కుమార్ గారు భగవాన్ బాబా వారి సందేశము, ఉపదేశములను ప్రపంచ వ్యాప్త ంగా చాటి
చెప్పడానికి ఎంపిక చేయబడ్డా రు. భారత దేశంలోను, ఇతర దేశాలలోను కూడా విస్తా రముగా తిరిగి ఎంతో
మంది భక్తు లు అడిగిన ప్రశ్నలు, సందేహాలు స్వామి చెప్పిన వాక్కులు, ఉపన్యాసాలను మూలంగా తీసుకొని
తేటతెల్ల ం చేసారు. ముఖ్యంగా ప్రొ  . అనిల్ కుమార్ గారు మన సర్వాంతర్యామి సాయిని ఎలా చేరుకోవాలో
మార్గం చూపుతారు.

ప్ర: నాకు ఇంకా కోరికలు ఉన్నాయి. ఏమి చేయాలి?

జ. ప్రొ . అనిల్ కుమార్: చేసేది ఏమి లేదు. ఆ కోరికలకు మూల కారణం ఏమిటి అని గుర్తించాలి. ఈ కోరిక నా
దేహం లోంచి పుట్టలేదు. నా చేతితో తయారు చేయలేదు. నా కాలు ఆ కోరిక దగ్గరకి తీసుకువెళ్ళలేదు. మనసే
ఈ కోరికలకు మూల కారణం. కోరికలు మనసులోనే పుడతాయి. మనసే మూలం, మనసే ఆధారం, మనసే
కోరికలకు కారణం అని తెలిసినప్పుడు, కోరికలు లేకుండా ఉండడానికి ప్రయత్నించవచ్చు.

ఎలా? నా మనసు కోరిక వైపు వెళ్తు ంది. మనసుతో, “అటు వెళ్ళకు. మందిరం వైపు వెళ్ళు,” అని చెప్పాలి.

మనసు దైవమును తలచినప్పుడు, దైవనామము జపించినప్పుడు, ధ్యానంలో ఉన్నప్పుడు, భజనలు
పాడుతున్నప్పుడు కోరిక ఉండదు. మనసు జగత్తు వైపు తిరిగితే నిండా కోరికలే.

బాబా చెప్పిన చిన్న ఉదాహరణ: ఇది విసనకర్ర. దీనిని ఇలా అంటే గాలి మీకు తగులుతుంది. కానీ దానిని నా
వైపుకి తిప్పుకుంటే గాలి నాకు తగులుతుంది. అదే విధంగా మనసు జగత్తు వైపు తిరిగి ఉంటే దానికి ఊపిరి
ఆడదు. నిండా కోరికలలో మునిగి ఉంటుంది. కానీ అదే మనసును అంతరంగం లోనికి మళ్లిస్తే ఆనందంగా
ఉంటుంది. ఇంక కోరికలు ఉండవు.

ప్ర: కోరికలు వదిలించుకొని హృదయం మూసుకుపో కుండా ఎలా చూసుకోవాలి?

జ. ప్రొ . అనిల్ కుమార్: ఇక్కడ భాషలో కొంత తారుమారు ఉంది. మనసు కోరికలు కేంద్రీకరించిన ప్రదేశం.
హృదయం భావములు కేంద్రీకరించిన ప్రదేశం. మనసు ద్వైతమైతే హృదయం అద్వైతం. మనసు అనేకత్వం
అయితే హృదయం ఏకత్వం. మనసు ఆవేశపూరితమైతే హృదయం సమతుల్యం. మనసు సౌఖ్యం కోరితే
హృదయం విశ్వాసం కోరుతుంది. మనసు భౌతికమైతే హృదయం ఆధ్యాత్మికం. హృదయం అంటే భౌతికమైన
గుండె కాదు; ఆధ్యాత్మిక హృదయం. కనుక హృదయం మూసుకుపో వాలంటే నీ ఆత్మ మూసుకుపో వడంతో
సమానం - చైతన్యం మూసుకుపో వడం.

నీ హృదయమే మూసుకుపో తే నీవు అంతరంగం లోనికి వెళ్ళలేవు. అంధకారంలోనే మనసుయొక్క భ్రమలు,
పిచ్చి పిచ్చి భావనలు, తలంపులలో వెతుకులాడుతుంటావు. మనసు భ్రమలు, ఇష్టా లు, అయిష్టా లు,
కోరికలు, అభిరుచులతో నిండి ఉంటుంది. మనసు యొక్క తీరాలలో నడిస్తే పిచ్చి పడుతుంది. నా
హృదయమును ఎట్టి పరిస్థితులలోనూ మూసివేయకూడదు. హృదయం తెరిచే ఉండాలి. హృదయం వైపు
ఎక్కువగా మళ్ళితే మనసు దాని అంతటికి అదే మూసుకుపో తుంది.

ప్ర: కాయలు కూడా బ్రతికేవి కదా,మరి కాయగూరలు తినడం పాపమా?

జ. ప్రొ . అనిల్ కుమార్: రాయికి కూడా చైతన్యం ఉంటుంది, కాని అది జడమైనది. మొక్కలో ఇంకొంచెం
చైతన్యం ఉంటుంది. జంతువులో మరి కొంత చైతన్యం ఉంటుంది. మానవునిలో అన్నింటి కంటే ఎక్కువ
చైతన్యం ఉండి, దానితో పాటు ఆవేశాలు, భావనలు, తలపులు కూడా ఉంటాయి. కనుక ఒక జంతువును
చంపినప్పుడు, మొక్క కంటే చైతన్యం ఎక్కువ కాబట్టి అది హింస. కానీ కాయగూరలను భగవంతుడు మన
ఆహారం కొరకు ప్రసాదించాడు కనుక అది హింస కాదు. జంతువును చంపినప్పుడు అది మొత్తం
చచ్చిపో తుంది. కూరగాయలను కోసినప్పుడుమొక్క చనిపో దు.

మొక్కలో జీవం మొత్తం పో దు. జంతువులను పెంచి ఆహారానికి చంపే ప్రదేశాలకు వెళ్ళితే మీరు ఏడ్చి మళ్ళీ
మాంసం తినరు. పశు శాలలలో వాటిని పెంచే విధానాలు, వాటిని పెట్టే హింసలను చూస్తే మనం భరించలేము.
ఒక రెండు పండ్లు కోసుకుంటే చెట్టు చచ్చిపో దు. అదీ తేడా.

ప్ర: భగవంతుడు సర్వశక్తిమయుడు, సర్వేశ్వరుడు, కామానికి అతీతుడు. ఈ విశ్వమును పుట్టించిన ప్రకృతి
కామం వల్ల పుట్టినది కాదా?

జ. ప్రొ . అనిల్ కుమార్: పిల్లలను కోవాలం సముద్రతీరానికి తీసుకువెళ్ళితే ఆ ఇసుకలో ఇల్లు కట్టి , దానిని
కాలితో తన్ని, దానిపై నాట్యం ఆడతారు. ఇది కామమా? కాదు. పిల్లవాడు నవ్వుతాడు. అది కామమా? కాదు.
కామము వాంఛకు, కోరికకు సంబంధించినది. మీకు లేని దాని కొరకు కోరుట కామము. నాకు కారు లేకపో తే
అది కావాలనుకుంటే అది కామం. ఇల్లు లేకపో తే దానిని కావాలనుకుంటే అది కామం.

కామం అనేది భవిష్యత్తు కి సంబంధించినది. కామం అనేది ఆశ. కామం అనేది భవిష్యత్తు కి చేసే వాగ్దా నం. కానీ
భగవంతుడు వాగ్దా నం కాదు. భగవంతుడు ఆశ కాదు. భగవంతుడు ఎవరు? భగవంతుడు ఈ క్షణంలో ఇక్కడ
ఉన్నాడు. భగవంతుడిని అనుభవించవచ్చు, పరిశీలించవచ్చు. భగవంతుడు వర్తమానంలో ఉంటాడు, భూత
భావిష్యత్తు లలో ఉండడు. వర్తమానమే భవిష్యత్తు కి ఆధారం. కనుక భగవంతుడు వర్తమానం. భగవంతుడు
జడ పదార్ధం కాదు. భగవంతుడు మానవుడు కాదు. భగవంతుడు వర్తమానంలో ఉండే సత్. అదే నేను
చెప్పగలిగింది.

ప్ర: వాంఛకు, ఆధ్యాత్మిక తపనకు తేడా ఏంటి?

జ. ప్రొ . అనిల్ కుమార్: అబ్బో ! మంచిది! మీ పేరు ఏంటి? నందిని బాలసుబ్రమణ్యం.

వాంఛ అనేది ఆధ్యాత్మికంలో వాడే పదం కాదు. వాంఛలు జగత్తు కి సంబంధించినవి. వాంఛలు భౌతికమైనవి.
వాంఛలు మానసికమైనవి. ఆధ్యాత్మికంలో తపన, తృష్ణ అనాలి. అది అభ్యుదయేచ్ఛ, అభిలాష.
ఆధ్యాత్మికమైన అవసరము, సంసారిక కోరికలు కాదు.

కనుక అవసరములు, కోరికలు ఒకటే కాదు. కోరికలు నెరవేరకపొ తే నేను బ్రతుకగలను. ఒక పెద్ద భవనం
కావాలని కోరిక ఉన్నా అది దక్కక పో యినా బ్రతుకగలను. నీరు నాకు అవసరం. నీరు లేకపో తే హరి ఓం తత్
సత్! మన అవసరాలు తీరకపో తే మనం బ్రతుకలేము. ఆధ్యాత్మికము అవసరం. కోరికలు సంసారికం. అవి
నెరవేరకపో యినా బ్రతుకగలం.

ప్ర:మా రోజువారీ జీవితాలలో ceiling on desiresను ఎలా పాటించాలి?

జ. ప్రొ . అనిల్ కుమార్: Ceiling on desiresను పంచుకోవడంతో మొదలుపెట్టవచ్చు. నీ దగ్గర లడ్డూ లు
ఉంటే నువ్వు ఒకటి తిని నీ స్నేహితునికి ఇంకొకటి ఇవ్వు. ఇలా పంచుకోవడంతో ceiling on desires
పాటించవచ్చు.

మితము కూడా నేర్చుకోవచ్చు. ఉదాహరణకి, నీకు ఫో ను ఉంటే మంచిదే. కానీ వీడియో, ఇంటర్నెట్ ఉండే
సెల్ ఫో ను కావాలా? [గమనిక: ఇది ప్రచురించినది 2013లో]. అది సరళమైనది కాదు కనుక అక్కరలేదు.
ఒక్కొక్క అడుగు వేసుకుంటూ పొ తే చాలు. రెండు మిఠాయిలు తినే బదులు ఒకటే తినండి. మిఠాయిలు
అసలు తినవద్దు అనడం లేదు. అవి నాకు కూడా ఇష్టమే.

దీనిని అర్థం చేసుకోవడానికి ఒక ఉదాహరణ. మా తండ్రికి మామూలు జీతం వస్తు ంది. కనుక ఆయనను హీరో
హోండా లేక టయోటా అడుగకూడదు. మీ తల్లిదండ్రు ల పరిస్థితులు, మీ కుటుంబ పరిస్థితులు అర్థం
చేసుకోండి. నువ్వు విద్యార్థి అయితే నీకు కారు అక్కరలేదు. ఒక విద్యార్థికి కారు అవసరమా? లేదు!

కనుక ceiling on desires ఎలా పాటించాలి అంటే: పంచుకోండి, మితం అలవరచుకోండి, అర్థం చేసుకోండి.

వచ్చే వారం మరి కొన్ని ఆధ్యాత్మిక రత్నమాణిక్యాలతో మళ్ళీ కలుద్దా ం. ధన్యవాదములు.

ఓం సాయి రామ్

